
Annotatsiya. Ushbu maqolada aqli zaif bolalarning matematik tasavvurlarini shakllantiri-
shda uchraydigan qiyinchiliklar, ularning psixologik-pedagogik xususiyatlari va bu boradagi
samarali metodlar yoritilgan. Matematik bilimlarni egallashda individual yondashuv va maxsus
pedagogik vositalarning o‘rni ochib berilgan.

Tayanch so‘zlar: aqli zaiflik, matematik tasavvur, psixologik xususiyatlar, individual
yondashuv, korreksion metodlar.

Аннотация. В данной статье освещены трудности, с которыми сталкиваются ум-
ственно отсталые дети при формировании математического воображения, их психоло-
го-педагогические особенности и эффективные методы в этом отношении. Раскрыта
роль индивидуального подхода и специальных педагогических средств в приобретении
математических знаний.

Ключевые слова: умственная отсталость, математическое воображение,
психологические особенности, индивидуальный подход, коррекционные методы.

Abstract. This article highlights the difficulties faced by mentally retarded children in the
formation of mathematical imagination, their psychological and pedagogical characteristics
and effective methods in this regard. The role of an individual approach and special
pedagogical tools in the acquisition of mathematical knowledge is revealed.

Key words: mental retardation, mathematical imagination, psychological characteristics,
individual approach, correctional methods.

Kirish. Zamonaviy ta’lim tizimi barcha yoshdagi bolalarga sifatli va teng imkoniyatli
bilim berishni maqsad qilgan. Shu jumladan, intellektual rivojlanishida nuqsoni bor, xususan,
aqli zaif bolalarning ham o‘quv jarayonida faol ishtirok etishini ta’minlash muhim
vazifalardan biri hisoblanadi. Matematik tasavvurlar esa, bolalarda mantiqiy tafakkur, tahlil
qilish, solishtirish, umumlashtirish kabi ko‘nikmalarni shakllantirishda asosiy rol o‘ynaydi.
Inson hayotida ta’lim va tarbiya muhim o‘rin tutadi.

Ta’lim – shaxsning bilim va ko‘nikmalarini rivojlantirish jarayoni bo‘lsa, tarbiya –
insonning axloqiy fazilatlarini shakllantirishdir. Har bir bola o‘ziga xos individual
xususiyatlarga ega bo‘lib, ularning rivojlanish darajasi va ehtiyojlari har xil bo‘ladi. Shu
jumladan, aqli zaif bolalar ham o‘ziga xos ta’lim-tarbiya tizimini talab qiladi.

Aqli zaif bolalar – bu turli xil intellektual buzilishlarga ega bo‘lgan bolalar bo‘lib, ular



oddiy ta’lim tizimida muvaffaqiyatli o‘qib keta olmaydilar. Ularning ta’lim jarayoni maxsus
metod va texnologiyalar yordamida olib borilishi kerak. Aqli zaif bolalar matematik
tushunchalarni egallashda sezilarli qiyinchiliklarga duch keladilar. Ular uchun bu bilimlar
hayotiy faoliyatda muhim ahamiyatga ega bo‘lsa-da, ularni o‘zlashtirishda maxsus
yondashuv talab qilinadi.

Asosiy qism. Aqli zaif bolalarning psixologik-pedagogik xususiyatlari: аqli zaiflik –
bu intellektual rivojlanishning orqada qolgan shakli bo‘lib, bolalarning idrok, tafakkur,
xotira, diqqat, nutq va boshqa psixik funksiyalarida namoyon bo‘ladi. Bunday bolalar
o‘quv materiallarini sekin qabul qiladi, ularni mustahkamlashda ko‘p marta takrorlashga
ehtiyoj seziladi. Ularning diqqatlari beqaror, e’tibor doirasi tor, mustaqil fikrlash faolligi
past bo‘ladi.

Aqli zaif bolalarda abstraсt fikrlash sust rivojlanganligi sababli, matematik
tushunchalarni tushunishda konkret-amaliy asosga tayanish talab etiladi. Ular matematik
muammolarni shunchaki eslab qolishga intiladi, lekin mantig‘iy asosda yechish qobiliyati
zaif rivojlangan bo‘ladi. Bu esa ularning matematik tasavvurlarini shakllantirishda alohida
yondashuvni zarur etadi.

Ularning tafakkuri asosan konkret, ya’ni aniq predmetlar va harakatlar bilan bog‘liq
bo‘ladi. Abstrakt fikrlash, umumlashtirish, sabab-oqibat aloqalarini tushunish ularda sust
rivojlangan. Shu sababli matematik tushunchalar – son, miqdor, tartib, hajm, vaqt kabi
kategoriyalarni o‘rgatishda amaliy faoliyatga tayanish lozim.

Matematik tasavvurlar quyidagi yo‘nalishlarda rivojlantiriladi: sanoq va miqdor
tushunchasi – bolalarga predmetlar bilan real harakatlar orqali son va miqdorni anglatish;
geometrik shakllar – shaklni tanish, farqlash, taqqoslash orqali fazoviy tasavvurni
rivojlantirish; o‘lcham va o‘lchov birliklari – uzunlik, vazn, vaqtni oddiy hayotiy misollar
orqali tushuntirish; matematik amallar – oddiy qo‘shish va ayrishni amaliy faoliyat orqali
o‘rgatish (masalan, mevalarni sanash, guruhlab qo‘shish).

Metodik yondashuv va vositalar:
Aqli zaif bolalar bilan ishlashda quyidagi metodik yondashuvlar muhim hisoblanadi:

ko‘rgazmalilik – rasm, predmet, rangli kartochkalar, sanoq tayoqchalari; didaktik o‘yinlar
– o‘yin orqali ta‘lim mazmunini yengillashtirish; individual yondashuv – har bir bolaning
qobiliyati, rivojlanish darajasiga qarab darslarni moslashtirish; ko‘p takrorlash va
mustahkamlash – bilimni mustahkamlash uchun turli shakldagi mashqlar berish;
motivatsiyani oshirish - kichik yutuqlarni rag‘batlantirish orqali o‘quvga qiziqishni oshirish.

Xulosa. Aqli zaif bolalarda matematik tasavvurlarni shakllantirish uzoq va puxta
yondashuvni talab qiladi. Ularning intellektual xususiyatlarini hisobga olib, amaliy faoliyatga
asoslangan, ko‘rgazmali va o‘yinli metodlar yordamida matematik bilimlarni samarali
o‘rgatish mumkin. Bu esa, ularning mustaqil hayotga tayyorlanishiga, kundalik faoliyatda
kerakli ko‘nikmalarni egallashiga yordam beradi.

Adabiyotlar:
1. Koлесов A.A. Основы дефектологии. - М., 2020.
2. Выготский Л.С. Теория психологического развития. - Т., 2018.
3. Qurbonova M. Maxsus pedagogika. - T., 2021.
4. Temirova G., Nishonova D. Aqli zaif bolalar bilan ishlash metodikasi. - S., 2022.





MINISTRY OF PRESCHOOL AND SCHOOL
EDUCATION OF THE REPUBLIC OF UZBEKISTAN

TASHKENT STATE PEDAGOGICAL UNIVERSITY
NAMED AFTER NIZAMI

PEDAGOGICA
(scientific-theoretical and methodical journal)

№ 3
МИНИСТЕРСТВО ДОШКОЛЬНОГО

И ШКОЛЬНОГО ОБРАЗОВАНИЯ РЕСПУБЛИКИ УЗБЕКИСТАН

ТАШКЕНТСКИЙ ГОСУДАРСТВЕННЫЙ ПЕДАГОГИЧЕСКИЙ
УНИВЕРСИТЕТ им. НИЗАМИ

ПЕДАГОГИКА
(научно-теоретический и методический журнал)

№ 3

“Pedagogika” jurnali “Pedagogik ta’lim” jurnalining vorisidir.

Mas’ul kotib – R.M.Medetova

Muharrirlar – M.X.Azizova,  X.M.Tojiboyeva

Sahifalovchi – S.Pirmatov
Nashr ko‘rsatkichlari:

Yakka obunachilar uchun – 1076, Tashkilotlar uchun – 1077
Jurnal 2000-yildan boshlab chiqa boshlagan. Ikki oyda bir marotaba chop etiladi.

2025-yil 24-mart bosishga ruxsat etildi. 10-buyurtma.
Adadi – 110 nusxa. 13,8 bosma taboq. Ofset usulida bosildi.

Bichimi 70x1001/
16

 “Roboto” garniturasi.
Nizomiy nomidagi TDPU “Tahrir va nash” bo‘limida bosildi.

100185, Toshkent shahri, Chilonzor tumani,
Bunyodkor ko‘chasi, 27-uy.




